
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Банкса депозитъяс вылö Коми Республикалöн республиканскöй бюджетса сьöм пуктан  пöрадок йылысь

Россия Федерацияса бюджет кодекслöн 236 статья серти  Коми Республикаса Правительство шуис:

 1. Вынсьöдны Банкса депозитъяс вылö Коми Республикалöн республиканскöй бюджетса сьöм пуктан  пöрадок (водзö - Пöрадок) содтöд серти.

2. Урчитны, мый Коми Республикалöн республиканскöй бюджетса сьöмсö  вермöны пуктыны тайö Пöрадокöн урчитöм корöмъяслы лöсялана кредитнöй организацияяслöн банкса депозитъясö.

3. Индыны Коми Республикаса сьöм овмöс министерствоöс Пöрадок серти банкса депозитъясö Коми Республикалöн республиканскöй бюджетса сьöм пуктöм кузя Коми Республикаса Правительстволöн уполномочитöм органöн.

4. Коми Республикаса сьöм овмöс министерстволы 10 уджалан лунöн дасьтыны да вынсьöдны:

а) банкса депозитъяс вылö Коми Республикалöн республиканскöй бюджетса сьöм пуктöм йылысь юалöмъяс видлалан комиссиялысь уджалан пöрадок да сэтчö пырысьясöс;

б) банкса депозитъясö  Коми Республикалöн республиканскöй бюджетса сьöм пуктöм йылысь кредитнöй организациякöд Коми Республикаса сьöм овмöс министерстволысь генеральнöй артмöдчöмса типöвöй форма;

в) пасйöм генеральнöй артмöдчöм кырымалан пöрадок;

г) банкса депозит сёрнитчöмъяс кырымалöм вылö кредитнöй организацияяслысь заявкаяс бöръян да банкса депозит сёрнитчöмъяс кырымалан пöрадок.

5. Коми Республикаса сьöм овмöс министерстволы: 

а) йöзöдны тайö шуöмса 4 пунктын пасйöм нормативнöй праоввöй актъяс «Öтуввез» юöртан да коммуникационнöй везъясын Коми Республикаса сьöм овмöс министерстволöн сайтын найöс вынсьöдöм бöрын 2 лунöн;

б) сетны Коми Республикаса Правительстволы Коми Республикаса республиканскöй бюджет збыльмöдöм йылысь отчётносьткöд öтлаын  банкса депозитъясö Коми Республикалöн республиканскöй бюджетса сьöм пуктöм йылысь кварталса да вося отчётъяс.

6. Тайö Шуöмыс вынсялö сiйöс примитан лунсянь.

Коми Республикаса Юралысь                                          В.Гайзер                                                  

Сыктывкар

2010 вося лöддза-номъя тöлысь 18 лун

ВЫНСЬÖДÖМА 

Коми Республикаса Правительстволöн

2010 во лöддза-номъя тöлысь 18 лунся 182 №-а шуöмöн

(содтöд)

Банкса депозитъясö Коми Республикалöн республиканскöй 

бюджетса сьöм пуктан  

ПÖРАДОК
I. Кредитнöй организацияяс дорö, кытчö вермасны пуктыны банкса депозитъясö Коми Республикалöн республиканскöй 

бюджетса сьöм, корöмъяс 

1.1.  Кредитнöй организацияяслы, кытчö вермасны пуктыны банкса депозитъясö Коми Республикалöн республиканскöй  бюджетса сьöм, колö лöсявны татшöм корöмъяслы:

а) кредитнöй организациялöн эм банкса операцияяс вöчöм вылö Россия Федерацияса Шöр банклöн генеральнöй лицензия;

б) кредитнöй организациялöн эм 5 млрд. шайтысь абу этшаджык мында ас сьöм (капитал) тайö пунктын урчитöм корöмъяслы кредитнöй организациялöн лöсялöм прöверка лун вылö  Россия Федерацияса Шöр банкын отчётносьт серти;

в) кредитнöй организациялöн эм «Фитч Рейтингс» (Fitch Ratings) либö «Стандарт энд Пурс» (Standard & Poor,s) рейтингса агентствояслöн классификацияса «ВВ-» тшупöдысь абу улынджык либö «Мудис Инвесторс Сервис» (Moody,s Investors Service) рейтингса агентстволöн классификацияса «ВаЗ» тшупöдысь абу улынджык  рейтинг дыр кадся кредит сетны верманлун юкöнын;

г) Коми Республикалöн республиканскöй бюджетса сьöм тшöт весьтö водзынджык пуктöм банкса депозитъяс кузя кредитнöй организациялöн абу   кад серти нюжöдöм уджйöз;

д) кредитнöй организация участвуйтö «Россия Федерацияса банкъясын торъя йöзлысь вкладъяс страхуйтöм йылысь» Федеральнöй оланпас серти Россия Федерацияса банкъясын торъя йöзлысь вкладъяс быть страхуйтан системаö.

II. Банкса депозитъясö  Коми Республикалöн республиканскöй бюджетса сьöм пуктöм йылысь генеральнöй артмöдчöм кырымалöм

2. Коми Республикалöн республиканскöй бюджетса сьöм вермöны пуктыны кредитнöй организацияясын, кутшöмъяс лöсялöны тайö Пöрадокöн урчитöм корöмъяслы, банкса депозитъясö да кодъяс кырымалiсны Коми Республикаса сьöм овмöс министерствокöд  банкса депозитъясö  Коми Республикалöн республиканскöй бюджетса сьöм пуктöм йылысь генеральнöй артмöдчöм (водзö - генеральнöй артмöдчöм).

3. Кредитнöй организацияяскöд генеральнöй артмöдчöмсö кырымалöны Коми Республикаса сьöм овмöс министерствоöн урчитöм пöрадок серти.

4. Кредитнöй организация, кодi кöсйö кыскыны банкса депозитъясö Коми Республикалöн республиканскöй бюджетса сьöм, ыстö   Коми Республикаса сьöм овмöс министерстволы генеральнöй артмöдчöм документъяс содтöмöн, мыйясöс урчитöма генеральнöй артмöдчöм кырымалöм йылысь пöрадок серти. 

5.  Коми Республикаса сьöм овмöс министерство примитö кредитнöй организациясянь сетöм документъяссö да найöс босьтан лунсянь 5 уджалан лунысь оз сёрджык ыстö кредитнöй организациясянь босьтöм документъяссö банкса депозитъясö Коми Республикалöн республиканскöй бюджетса сьöм пуктöм йылысь юалöмъяс видлалан комиссиялы (водзö - Комиссия) кредитнöй организация тайö Пöрадокöн урчитöм корöмъяслы лöсялöм прöверитöм могысь.

6. Комиссия прöверитö кредитнöй организациялысь тайö Пöрадокöн урчитöм корöмъяслы лöсялöмсö Коми Республикаса сьöм овмöс министерствоöн вынсьöдöм пöрадок да кадколаст серти. Кредитнöй организацияöн сетöм документъясö видлалан бöртасъяс серти  Комиссия вöчö кредитнöй организациялысь тайö Пöрадокöн урчитöм корöмъяслы лöсялöм либö лöсявтöм йылысь кывкöртöд.

7. Кор кредитнöй организация лöсялö тайö Пöрадокöн урчитöм корöмъяслы, сэки Коми Республикаса сьöм овмöс министерство  Комиссияса кывкöртöд босьтöм лунсянь 10 уджалан лунöн оз сёрджык кырымалö кредитнöй организациякöд генеральнöй артмöдчöм.

 Кор кредитнöй организация  оз лöсяв тайö Пöрадокöн урчитöм корöмъяслы, сэки Коми Республикаса сьöм овмöс министерство  Комиссияса кывкöртöд босьтöм лунсянь 10 уджалан лунöн оз сёрджык юöртö гижöдöн  кредитнöй организацияöс генеральнöй артмöдчöм кырымавны öткажитöм йылысь.

8. Кредитнöй организациякöд генеральнöй артмöдчöмсö дугöдöны сэки, кор кредитнöй организация оз пöрт олöмö Коми Республикаса сьöм овмöс министерствокöд кырымалöм банкса депозит сёрнитчöмъяс кузя  Коми Республикалöн республиканскöй бюджетса сьöм бергöдан обязательствояс. Генеральнöй артмöдчöм киритiгöн Коми Республикаса сьöм овмöс министерство вермö öткажитны кредитнöй организациялы кырымавны выль генеральнöй артмöдчöм вына генеральнöй артмöдчöм киритан лунсянь 6 тöлысь чöжöн. 

III. Банкса депозитъясö Коми Республикалöн республиканскöй бюджетса сьöм пуктыны дасьтöм
9. Банкса депозитъясö Коми Республикалöн республиканскöй бюджетса сьöм пуктöны  сы мында, мыйта Коми Республикаса сьöм овмöс министерстволöн лицевöй тшöтын Коми Республикалöн республиканскöй бюджетса прöстмöм сьöм, мый оз ков урчитöм кадö бюджетнöй обязательствояс сьöмöн могмöдöм вылö.

Банкса бепозитъясö Коми Республикалöн республиканскöй бюджетса сьöм пуктöм да ыджда йылысь решение примитö  Коми Республикаса сьöм овмöс министерство Коми Республикаса республиканскöй бюджет збыльмöдöмлöн кассöвöй планса пасйöдъяс да Коми Республикаса республиканскöй бюджетлöн öтувъя тшöтлысь мониторингса пасйöдъяс подув вылын.
Банкса депозитъясö Коми Республикалöн республиканскöй бюджетса сьöм пуктöны  6 тöлысьысь оз дырджык вылö.

10. Кредитнöй организацияясын банкса депозитъясö Коми Республикалöн республиканскöй бюджетса сьöм пуктö Коми Республикаса сьöм овмöс министерство банкса депозит сёрнитчöм  кырымалöм вылö кредитнöй организацияяслысь заявкаяс (водзö - заявкаяс) бöрйöмöн да тайö Пöрадокöн урчитöм корöмъяслы лöсялысь да Коми Республикаса сьöм овмöс министерствокöд генеральнöй артмöдчöм кырымалысь кредитнöй организацияяскöд банкса депозит сёрнитчöм кырымалöмöн. 

11. Коми Республикаса сьöм овмöс министерство заявкаяс бöрйытöдз уджалан лунöн оз сёрджык видлалö, лöсялöны-ö кредитнöй организацияяс, кодъяс кырымалiсны генеральнöй артмöдчöмъяс,  тайö Пöрадокöн урчитöм корöмъяслы тайö Пöрадокса 4 пункт серти кредитнöй организацияясöн сетöм документъяс подув вылын. Кор генеральнöй артмöдчöм кырымалысь кредитнöй организация оз лöсяв пасйöм корöмъяслы, сэки кредитнöй организациясö оз лэдзны участвуйтны заявкаяс бöрйöмын да юöртöны кредитнöй организациялы Коми Республикаса сьöм овмöс министерствоöн урчитöм пöрадок серти да кадколастын.
12. Заявкаяс бöрйöм могысь Коми Республикаса сьöм овмöс министерство:

а) урчитö заявкаяс бöръян кадпас;

б) урчитö лоана заявкаяс бöрйöмлы банкса депозитъясö пуктана Коми Республикалöн республиканскöй бюджетса сьöм ыджда, пуктан кадколаст да тайö сьöм пуктöмысь медiчöт прöчента ставка;

в) йöзöдö заявкаяс бöръян лунлы мунысь уджалан лунöн оз сёрджык «Öтуввез» везын Коми Республикаса сьöм овмöс министерствоса сайтын:

тайö Пöрадокöн урчитöм корöмъяслы лöсялöм прöверитöм бöрын заявкаяс бöрйöмын участвуйтысь кредитнöй организация лыддьöг;

заявкаяс бöрйöм йылысь юöр заявкаяс бöръян кадпас, заявкаяс примитан кад заводитчöм да пом, тайö пунктса «б» подпунктын пасйöм заявкаяс сетан инпасъяс да параметръяс.

IV. Кредитнöй организацияяслысь заявкаяс бöрйöм  

13. Кредитнöй организацияяс ыстöны заявкаяссö Коми Республикаса сьöм овмöс министерстволы заявкаяс бöръян лунö. Заявкалысь формасö да сiйöс ыстанногсö урчитö Коми Республикаса сьöм овмöс министерство.

14. Заявкалöн быть реквизитъясöн лоöны сьöм ыджда да прöчента ставка, кутшöмъясöс кредитнöй организация вöзйö банкса депозит сёрнитчöмлöн тöдчана условиеöн.

15. Заявкаын кредитнöй организацияöн пасйöм прöчента ставкаыс оз вермы лоны ичöтджык заявкаяслöн нуöдан бöрйöмлы Коми Республикаса сьöм овмöс министерствоöн урчитöм банкса депозитъясö Коми Республикалöн республиканскöй бюджетса сьöм пуктан медiчöт прöчента ставкаысь.

16. Заявкаяссö примитöны öчередь серти воан пöрадок серти.

17. Тайö Пöрадоклöн 14, 15 пунктъясса положениеяс торкöмöн сетöм заявкаяссö оз примитны.

18. Заявкаяссö бöрйöны Коми Республикаса сьöм овмöс министерствоöн урчитöм пöрадок серти тайö Пöрадокын индöм ногöн.

19. Кредитнöй организация вермö корны сетöм заявкасö Коми Республикаса сьöм овмöс министерствоöн урчитöм пöрадок серти заявкаяс примитан кад помасьтöдз.

20. Коми Республикаса сьöм овмöс министерство заявкаяс примитöм помасьöм бöрын дасьтö  тайö Пöрадоклöн 12, 13 пунктъясса корöмъяслы лöсялысь заявкаяслысь öтувъя реестр воöм серти быд заявкалы дорвыв номер сетöмöн (водзö - заявкаяслöн öтувъя реестр).

21. Заявкаяслöн öтувъя реестр подув вылын Коми Республикаса сьöм овмöс министерство урчитö медыджыд прöчента ставкаа заявка.

22. Коми Республикаса сьöм овмöс министерство заявка бöръян кывкöртöдъяс серти примитö банкса депозит сёрнитчöм кырымалöм йылысь решение кредитнöй организациякöд, кодi сетiс медыджыд прöчента ставкаа да заявкаяслöн öтувъя реестрса медiчöт дорвыв номера заявкасö.

V. Банкса депозит сёрнитчöм кырымалöм
23. Коми Республикаса сьöм овмöс министерство тайö Пöрадокса 22 пункт серти примитöм решение подув вылын заявкаяс бöръян лун бöрын куим уджалан лунысь оз сёрджык кырымалö кредитнöй организациякöд банкса депозит сёрнитчöм Коми Республикаса сьöм овмöс министерствоöн урчитöм пöрадок серти.

VI. Банкса депозит сёрнитчöм кузя рöштшöтъяс вöчöм
 24. Коми Республикаса сьöм овмöс министерство   банкса депозит сёрнитчöм кырымалан лун бöрын уджалан лунöн оз сёрджык вуджöдö кредитнöй организациялöн Россияса Банклöн Коми Республикаса ГРКЦ НБ корреспондентскöй тшöт вылö депозитлысь ыдждасö.

25. Депозит ыдждасö да депозит ыджда серти прöчентъяссö кредитнöй организация бергöдö банкса депозит сёрнитчöмлöн условиеясöн урчитöм сьöм бергöдан лунö Коми Республикаса республиканскöй бюджетлöн тшöт вылö банкса депозит сёрнитчöмын пасйöм реквизитъяс серти.

Коснырева Е.Г.,  9982 пас

